
 
 

VENDIM 

 

Data e miratimit: 17 shkurt 2012 

 

Lënda nr. 42/10  

 

Millutin BOJKOVIQ 

 

kundër 

 

UNMIK-ut  

 

 

Paneli Këshillëdhënës për të Drejtat e Njeriut, më 17 shkurt 2012, me pjesëmarrjen e këtyre 

anëtarëve: 

  

Z. Marek NOWICKI, kryesues 

Z.Paul LEMMENS 

Znj. Christine CHINKIN 

 

Të ndihmuar nga 

Z. Andrey ANTONOV, zyrtar ekzekutiv 

 

Pasi mori parasysh ankesën e lartpërmendur, e parashtruar në pajtim me nenin 1.2 të Rregullores 

së UNMIK-ut nr. 2006/12, të datës 23 mars 2006, mbi themelimin e Panelit Këshillëdhënës për 

të Drejtat e Njeriut, 

 

Pas shqyrtimit të vëmendshëm, vendosi si në vijim: 

 

 

I. PROCEDURAT PARA PANELIT 

 

1. Ankesa është paraqitur më 30 mars 2010 dhe është regjistruar ditën e njëjtë. 

 

2. Më 2 nëntor 2011, Paneli i kërkoi ankuesit të dorëzojë informata shtesë. Më 17 nëntor 2011, 

Paneli pranoi dokumentacionin e kërkuar. 

II. FAKTET 

 

3. Ankuesi është ish-banor i Kosovës, i cili tani jeton në Serbi. Ai deklaron që më 26 qershor 

1999,duhej të largohej nga Kosova për shkaqe sigurie. Pas largimit, ai nuk ishte më në 

gjendje që të vazhdojë punën në ndërmarrjen shoqërore“KosovatransTrafiku Ndërurban” në 

Prishtinë (Kosovatrans Prishtinë), ku ai pohon të ketë punuar 22 vjet. 

 

4. Më 13 tetor 2006,ankuesi i dorëzoi ankesë Agjencisë Kosovare të Mirëbesimit (AKM) dhe 

kërkoi për t’u përfshirë në listën e punëtorëve që konsiderohen se kanë të drejtë që të marrin 

një pjesë nga 20% i të ardhurave të privatizimitdhe kërkoi pagat e papaguara. 

 

5. Më8 shtator 2010, Agjencia Kosovare e Privatizimit (AKP), trashëgimtarja ligjore e AKM-

së, privatizoi “Kosovatrans”-in Prishtinë dhe më 16 dhjetor 2011, AKP-ja publikoi listën 

preliminare të punëtorëve që kanë të drejtën që të marrin një pjesë nga 20% i të ardhurave të 

privatizimit.Ankuesi nuk ishte përfshirë në atë listë. 

 

6. Nuk është e qartë nga parashtresat e ankuesit për Panelin, nëse ai kishte dorëzuar ankesë 

kundër listës preliminare të AKP-së, por AKP-ja nuk ka publikuar ende listën përfundimtare 

të punëtorëve që kanë të drejtën të marrin një pjesë nga 20% i të ardhurave të privatizimit. 

 

 

III. ANKESA 

 

7. Ankuesi ankohet për faktin që ai nuk ishte përfshirë në listën e punëtorëve me të drejtën që të 

marrin një pjesë nga të ardhurat e privatizimit të ndërmarrjes në të cilën ai kishte punuar. 

 

 

IV. LIGJI 

 

8. Para se ta shqyrtojë bazueshmërinë e ankesës, Paneli duhet të vendosë nëse do ta pranojë 

ankesën, duke pasur parasysh kriteret e pranueshmërisë të përcaktuara në nenet 1, 2 dhe 3 të 

Rregullores së UNMIK-ut nr. 2006/12. 

 

9. Sipas nenit 1.2 të Rregullores, Paneli ka juridiksion mbi ankesat që kanë të bëjnë me shkeljet 

e pretenduara të të drejtave të njeriut nga UNMIK-u. 

 

10. Paneli thekson që lista e punëtorëve që konsiderohet se kanë të drejtë të marrin një pjesë nga 

të ardhurat e privatizimit u miratua nga AKP-ja, një institucion i themeluar nga autoritetet e 

Kosovës. AKP-ja mori përsipër funksionet që më parë i ushtronte AKM-ja(shih raportin e 

Sekretarit të Përgjithshëm mbi Misionin e Administratës së Përkohshme të Kombeve të 

Bashkuara në Kosovë, 24 nëntor 2008, S/2008/692, § 20). 

 

11. Objekt i ankesës në fjalë është një vendim që ekskluzivisht u ngarkohet autoriteteve të 

Kosovës. Nuk ka ndonjë tregues për një përfshirje konkrete të UNMIK-ut në miratimin e atij 

qëndrimi. Gjithashtu, nuk ka rrethana të veçanta që do të justifikonin një kufizim nga parimi i 

përcaktuar më lart. Prandaj, konkluzioni është që çështja për të cilën është ankimuar, nuk 

përfshin përgjegjësi të UNMIK-ut. 

 

12. Prandaj, ankesa është jashtë juridiksionit ratione personae të Panelit. 

 

 

 

PËR KËTO ARSYE, 

 

Paneli, unanimisht, 

 

 

E SHPALL ANKESËN TË PAPRANUESHME. 

 

 

 

 

 

 

 

 

 

Andrey ANTONOV      Marek NOWICKI 

Zyrtar ekzekutiv       Kryesues 


